
1519. urtea Sevillan gaude, Historiako 
abentura handienetako bati ekiteko zorian. 
Ikus dezagun egoera zein zen: Garai hartan, 
Portugalen eta Espainiaren artean kontrolat-
zen zuten Atlantikoa. Portugalek Mendebal-
deko Afrika kontrolatzen zuen, ezinbesteko 
pasabidea Moluketara heltzeko, espezien 
irletara. Gogoan izan garai hartan espeziak 
produktu baliotsuenetakoak zirela.

Fernando Magallaes itsasgizon portugalda-
rrak uste zuen, Kristobal Kolonek bezala, 
posible zela espezien irletara Mendebalde-
rantz nabigatuz heltzea, eta itsasbide hori 
egitea proposatu zion Portugalgo erregeari. Helburua zen hegoaldetik Ozeano Barerako pasabide 
bat topatzea.

Manuel I.ak, Portugalgo erregeak, ekialderako itsasbidea dagoeneko kontrolatzen zuenez, ez zuen 
Magallaesen proiektuarekin interesik izan; orduan, Espainiako Karlos I.ari eskaini zion, eta hark 
onartu zuen espedizioa ordaintzea. Abentura galanta zen, XVI. mendean oraindik ez baitzegoen 
Magallaesek egin nahi zuen itsasbidearen maparik.

Espedizioa 5 itsasontzik osatzen zuten:

Trinidad, Magallaesen beraren agindupean.
Victoria, Luis de Mendozaren esanetara.
Concepción, Gaspar de Quesada kapitain 
zuena.
Santiago, Juan Serrano buru.
Eta San Antonio, Juan de Cartagena.

Antonio Pigafetta eskribau italiarra ere 
bazetorren, bere bidaiaren kronikan abentu-
raren xehetasun guzti-guztiak idazteaz 
arduratu zena; hura gabe, ez genukeen 
askorik jakingo gure munduaren lehen 
biraz.

Bost ontziak Sevillatik irten ziren, Guadal-
quivir ibaian behera, eta, bidaiarako beha-
rrezko guztiaz hornitu ondoren, 1519ko 
irailaren 20an Sanlucar de Barramedatik 
abiatu ginen, gure helmugara bidean.

Egiaztatuko zenuenez, historiak munduari bira eman zion lehen itsasgizona naizela badio ere, 
bidaiaren hasieran ni ez nengoen ontzi bakar baten agintean. Gaspar de Quesada kapitain zuen 
Concepción ontziko maisua besterik ez nintzen. Nola bukatu nuen munduari lehen bira eman zion 
espedizioa gidatu zuen komandante izaten? Abentura honen hurrengo etapetan jakingo duzu. 

